
 ЦIиял харбал Лъаялъул даража борцунеб буго
Давуд ДАВУДОВ:  

«Щибаб дарсида 
цIиял методикаби 
хIалтIизарулел 
ругони лъай кье-
ялъул махщел 
камиллъила..»

антитеррор

Гьал къоязда Ракьуб школалъул халгьаби 
тIобитIана хIинкъи гьечIолъи цIуниялъул 
даражаялда хадуб халкквеялъе хасгьабун 
гIуцIараб ведомствабазда гьоркьосеб 
комиссиялъ. 

Гьел халгьабиязда гIа хьал  лъана районалъул 
бе тIе  ра сул заместитель ГIаб ду ра закъ ра мазанов, 
атКя лъул хIал тIухъан м-наби хIа  жиев, райо на-
лъул по  жарный часталъул нух  ма лъу лев хI.Къа  -
диев, райад ми нист рациялъул Го Чс ва мо  би  ли-
зациялъулал хIалтIаба зул ра хъалъ упол но мо чен-
ный и.Гьи тIинов ва полициялъул хIал тIу хъаби. 

Комиссиялъ халгьа буна тер   роризмагун экстре-
миз мал да  са лъимал цIуниялъе, гье зул гIум руялъе 
ва сахлъия лъе хIинкъи гьечIолъи бу кIи    на бия лъе 
шко лалъул нух ма лъу лес ва коллективалъ гьа-
булеб хIал тIул.

Комиссиялъ гьединго  хал гьабуна террориз-
малда дан де къеркьеялъе гьабизесеб хIал тIул 
план, по жарнияб сиг  нализация, полициялъул 
хIал   тIухъаби ахIиялъе «тре вожная» кнопка, шко-
ла сверун къай  ва гьел гурелги цогидалги тIа лабал 
тIуран ругищали.

халгьабиялъул хIа си лал  да рекъон тIатинару-
рал;  ви део  камераби лъей, шко ла лъул территория 
чи ра хъал ра кун гван гъизаби, цIа сви на бия лъулаб 
сис тема цIи гьа би ва гьел гурелги цогидалги гIун гу-
тIабиги рехсолаго  хIин къи гье чIолъи цIуниялъул 
ра хъалъ райо на лъул бетIерасул за мес титель ГIаб-
дуразакъ ра ма за новас бицана 30 апрелалде щве-
зегIан болжалалда гьел гIу н гутIаби лъу гIизаризе 
тIад къа нин абун.

Гьединго ГI.рамазановас би цана гьебго къоялъ 
терро риз малдегун экстремизмалде гьетIи бу ге-
зулгун профилак тикияб кIалъа-басай гьабуни-
ланги.

М.ГIуМарасхIабов

Республикаялъул 
жамгIиял хIаракат чагIи, 
хIукуматалъул хъулухъчагIи, 
ис ламиялгун тарихиял 
гIалимзаби, Унсоколо ва 
Шамил районазул гIемерал 
вакилзаби,   гIолилазул 
жамгIиял гIуцIабазул хIара
катчагIи ракIарун рукIана 4 
февралалъ Ма хIачхъалаялда, 
Расул ХIамзатовасул цIа
ралда бугеб библиотекаялъул 
залалда тIобитIулеб, Шамил 
имам накълолъун 147 
сон тIубаялде хIадурараб 
тадбиралде. 

Гьеб тадбир гIуцIиялъул 
хIалтIиги гьабуна «ахIул 
гохI» жамгIияб ида раялъ, 
ДнЦ раналъул тарихалъул, 
ар хеологиялъул ва этног ра-
фиялъул инс титуталъ ва ун-
соколо районалъ.

жидерго кIалъаязулъ та-
ри халъул гIа лимзаби рамазан 
ГIабдулмажидовас, хIа жи му-
рад Доногъоца  бицана Ша-
ми лица жиндирго имамат 
гIу  цIараб заманалъул, Кав ка-
за лъул рагъул хаслъиялъул, 
има масул бахIарчияб гIум ру-
дул нухалъул.

«имам Шамилица кIудияб 
кIваралъул бутIа лъуна Кав-
казалъул ва россиялъул им-
периялъул тарих хисиза-

бия лъулъ» - ин абуна Да-
гъистаналъул жамгIияб со ве -
талъул член Деньга халидовас, 
дип ломат ва хIукуматалъул 
даражаялда нух малъиялъе 
Ша милил букIараб кIудияб ба-
жа риялъулги бицунаго. 

«Кавказалъул рагъуе ахир 
лъей-гьеб букIана кIияб-
го рахъалъе маслигIат кьо -
леб хIукму» - ян абуна Да-
гъис  таналъул бетIерасул ишал 
тIуралесул гIакълучи Ка  мил 
лан даца. Гьес гье нир ра кIалде 
щвезаруна Къа рахъа му хIа мад-
тIагьирил тIе хьалдаса мас-
ли гIаталъе бай бихьи лъо леб 
гара-чIвариялъул дандчIваялде 
ра  зилъеян Гъ униб магIарда му-
ридзабаз има   масда гьарулеб 
букIанин абу лел, ва гьеб данд-

чIваялдаги Ша милица цIу  на-
раб къад руя лъул бицунел му хъал.  

имам Шамилица тари-
халда тарал хвелгьечIел лъал-
кIазул, кинабго заманаялъ 
цIи-цIиял гIелазе гьесул гIум-
руялъул бугеб мисалалъул 
би   цана жидерго кIалъаязда 
ни  лъер районалъул бетIер му-
хIа мад хIа сановас, унсоколо 
районалъул бетIер ГIиса нур-
мухIамадовас, тIидиб шко-
лалъул та рихалъул мугIа лим, 
тIолгороссиялъул  «учи   тель года 
– 2013» къе цазда бер гьен лъи бо-
сарав  ах бердило ахбердиловас.   
Ген       де рил школалъул цIалдо хъа-
баз гье ниб би хьизабуна имамас 
жиндирго вас жа ма лудин гIурус 
пачаясухъе ама на талъе кье ялъул 
сценкаги.  

Данделъиялъул ахиралда 
«ахIул гохI» жамгIияб ида-
раялъул нухмалъулев Гъаир бег 
ГIабдулаевас баркала загьир 
гьабуна гьенире рачIанщиназе. 
Гьеб къо ракIалде щвеялъе 
баркалаялъул кагъталги кьуна 
тадбиралъул гIахьалчагIазе.  

Шамил имам накълолъун 
147 сон тIу баялде хIадурараб 
тадбир лъугIана ун соколо 
райо  налъул имамасул кумекчи 
хIабиб-хIажи ГIисаевасул кIа-
лъаялдалъун ва дугIа-альхIа-
малдалъун.

М. МухIаМадов.

Имам Шамил 
накълолъаралдаса 
147 сон тIубараб къо

ахIмадил хIужрадухъ хIасратав имам
ахир бакъигIалде вукъизе щвана.
Зияраталъ щварав багьадурасухъ
бегьун квер бачIана расулюллагьас..

                          Инхелоса Къурбан

Ракьуб 
школалда 
халгьариял

 лъай Кьеялъул бутIаялДа

25 январалда Дагъистаналъул лъай 
цебетIезабиялъул институталда 
(ДИРО) тIобитIана 60 – ялдаса 
цIикIкIун мугIалим гIахьаллъараб 
данделъи. 

Данделъиялъул аслияб ма съала 
букIана мугIалимзабазул хIалтIи 
цебетIезаби ва лъай бор хизаби. 
Дироялъул ректор хIам зат жа ма-
лудиновас дан де лъи рагьана ва цере 
чIарал суа лазул бицана: - 1500-ялде 
гIа гарун мугIалимасул хIалтIулъ 
гIун гу тIаби рукIун, 2017 соналъ 
еГЭ ва оГЭялда хашал хIасилал 
ккана. нижер институталъ цIияб 
къа гIидаялда лъай борхизаби бай-
бихьизе буго. Цересел соназ 72, 108 
сагIаталъ лъабго лъагIалида жанир 
цо нухалъ цIализе рачIунел рукIун 
ратани, 2018 соналдаса гьеб лъай 
борхизабиялъул курсазул хIалтIи 
хисизе буго. ай, гьеб букIине буго 
щивав мугIалимасе хас гьарурал 
курсал. 5-6 анкьалъ махIачхъалаяда 
рукIун, рега-ра хъиналъул ва квен-
тIехалъул захIмалъаби мугIалимасе 
ру кIин кьочIоеги росун, нижеца 
хIук му гьабуна щибаб районалде 3-4 
къоялъ церетIурал мугIа лимзабазул 
«десант» битIизе, ва лъагIалида 
жаниб 185 сагIаталдаса дагьаб гье-
чIеб цIали букIине. Гьеб хIалтIиялъ 
рес кьола ки навго мугIалимасул 
хIалтIул хал кквезе ва ругел гIун-

гутIаби дагь лъизаризе. Гьединго 
2020 соналда киналго 11 класс 
лъу гIараз ингилис мацIалъул еГЭ 
кьезе кколеб букIиналъ, амма гьел 
мугIалимзаби гIураб къадаралда 
гье чIеблъиги хIисабалде росун, гьел 
дарсал кьеялъе гIурус ва рахь дал 
мацIалъул мугIалимзаби куцазе ру-
го тIоцебесеб иргаялда, -ян абуна 
Дироялъул ректорас.

Данделъиялда гIахьаллъана «Да -
гъистаналъул лъагIалил му гIалим» 
клубалъул членал. Щивав мугIа-
лимас бихьизабуна жидерго цIияб 
къагIидаялъ дарсал кьолеб мето-
дика. лъай кьеялъул 1.0, 2.0, 3.0 
(сон,жакъад, метер) моделазда тIа-
сан кIалъазе рес кьуна киналго му-
гIалимзабазе. Данделъиялъул хIа-
силалда къабул гьабуна резо люция.

Щибаб шагьаралда ва районазда 
гьединал данделъаби гьарулел ру-
гони хIалтIул хIасилалги лъикIал 
рукIина. ФГосалда рекъон дарсал 
рукIине ккола лъималазда лъай 
тIалаб гьаби малъулел. Гьелдаго ца-
дахъ мугIалимзабиги рукIине кке-
ла цохIо жиндир предмет гу реб-
ги, цогидал предметазул аслу лъа-
леллъунги. Щибаб дарсида цIиял 
методикаби хIалтIизарулел ругони 
захIмалъабиги дагьлъила, лъай кье-
ялъул махщелги цIи кIкIина. 

давуд давудов
хIебда школалъул физикаялъул мугIалим

Районазде бачIине буго церетIурал 
мугIалимзабазул «десант»

Россиялъул Федерациялъул «Лъай 
кьеялъул хIакъалъулъ» законалъул 
тIалабал  тIуразариялъул мурадалда 
райадми нистрациялъул лъай кьеялъул 
отделалъ халгьариял тIоритIулел руго 
районалъул школазда. Гьел халгьариязул 
хIакъалъулъ мухIканаб баян щвезелъун 
ниж дандчIвана рехсараб отделалъул 
нухмалъулесул заместитель Ильяс 
ХIусеновгун. 

 Ильяс, нужеца инспек циялъулал хал
гьариял  тIо ритIулел руго района лъул шко
лазда. Гьел тIо ритIиялъул мурад за гьир гьа
буни бокьила…

- Школазда халгьариял нижеца це реккунги 
тIо ритIулел рукIана. Гьел тIо  ритIиялъул  аслияб 
му радлъунги  пе да гогикияб коллективалъул 
хIалтIуе къи мат кьей, лъималазе школалда 
кьолеб лъаялъул даража лъайкьеялъулал 
фе   де ралиял стандартазда данде кквей, шко-
лазда  тар бия-лъай кьеялъулаб, мето дикияб 
ва нухмалъия лъулаб хIалтIи гIу цIия лъул 
халгьаби буго. 

Гьаб 2017-2018 цIа лул соналда гье динал 
хал гьариял тIоритIизе руго райо налъул 18 
шко  лалда.

 Жакъа къоялде чан школалда ну жеца 
халгьариял тIоритIарал, гьезул хIа силал ки
нал ккарал?

халгьариял тIоритIана районалъул 
лъабго школалда. Гьел тIоритIиялъул  му-
ра далда  лъай кьеялъул отделалъул нух -
малъулесул бую рухъалда рекъон гIу цIана 
хасал комиссияби.

 Гьедин, араб соналъул октябралъул 23-
25 къоязда халгьариял тIоритIана ху чада ва 

Зивуриб школазда. 
хIасилазул бицани, мисалалъе, ху чада 

школалда тIоритIарал контролиял хIалтIабазул 
хIасилал квешал ккечIо. лъикIаб даражаялда 
гIуцIун буго шко лалда лъай кьеялда, жалго  
дарсал кьеялда хадуб халкквейги. Гьединго 
шко лалда гIуцIун руго тарихалъул, био-
логиялъул, хIисабалъул ва гIурус  ма цIалъул 
кружокал. Гьелдаго цадахъ бу кIине кколеб 
кIвар кьолеб гьечIо оГЭязде лъимал хIадур 
гьариялде.

лъималазе тарбия кьеялъул хIалтIи 
лъикI гIуцIун бугониги, лъаялъул даража 
борхизабизе ккараб хIалалда буго. 

Гьелдаго релъун бугин абизе бегьула Зи-
вуриб школалда бугеб ахIвал-хIалги. хучада 
школалда данде ккун Зивуриб школалъул 
цо-цо бутIаялде  тIаде цIи кIкIун кIвар кьезе 
ккарал рахъалги тIа тинаруна.

 
 Дуца абунаха лъабго школалда тIо

ритIанин халгьабиялин….
Графикалда рекъон гьаб соналъул 17-

19 январалда цогидал школаздаго гIадин 
халгьаби тIобитIана ГIуриб школалдаги. 
Гьеб къоялъ ГIуриб школалде щвана 
дунгоги, къалмиде росана гьаризесел хIал-
тIаби, гIолел-гIоларел рахъал. Дагьаб це-
бегIан ГIуриб  школалда тIамуна цIияй 
директор. хьул бу го цIияй директоралда 
школалъул  хIалтIи лъикIаб даражаялда 
гIуцIун бажарилилан. 

ахир гьабунги  абила,  щибаб школалда 
тIо  ритIарал халгьабиязул хIасилалда тIат ина-
рурал гIунгутIаби лъугIизаризе  лъаб го мо цIил 
болжал рихьизаруна.

МухIамад ГIУМАРАСХIАБОВ

Рахьдал мацIалда кучIдул 
цIалиялъул рахъалъ республикаялдаго 
лъазарурал къецазул муниципалияб бутIа  
тIобитIана 30 январалда районалъул лъай 
кьеялъул отделалда. 

Къецал тIоритIиялъе ба хъа раб хасаб Поло-
жениялда рекъон гьенир гIахьаллъана районалъул 
школаздаса   11 классазул анцIго цIалдохъан. 

рехсарал къецал тIори тIи ялъул аслиял мурадазул 
би цунаго  лъай кьеялъул отде лалъул нухмалъулесул 
за мес   титель ильяс хIусеновас рех сана гьезул цо 
чанго 

- Гьединал къецал тIо ри  тIиялъ рес кьезе буго Да-
гъистаналъул литературияб ха  зина лъазабиялдалъун 
лъи  малазулъ творческияб мах щел-гьунар цебетIе-
забизе, твор  ческияб махщел  бу гел лъи мал тIа-
тинаризе, ма цIа лъул пасихIлъи ба чIи набизе,  лъи-
малазулъ эсте ти кияб лъай цебетIезабизе ва  ру хIияб 
бе челъи бижизабизе.

Къецазда гIахьаллъун руго бакълъухъ, тIаса-
бакълъухъ, хIебда, ГьентIа, лъахъ, тIи диб, мачIа-
да,КъахIиб, ру гъелда ва хIотода гьоркьохъел шко-
лазул 11 классалъул цIал дохъаби.

лъималаз цIалана расул хIамзатовасул, му-
хIамад хIам  заевасул, Фазу ГIалиева лъул ва цоги-
далги магIарул маш гьурал шагIирзабазул кучI  дул

тIоритIарал къецазул хIа силалда жюриялъ 
лъи кIал лъун рикIкIана ва зоналияб бу тIаялде ине 
рихьизаруна ру   гъелда гьоркьохъеб шко ла   лъул 11 
классалъул цIал до  хъан ДавудмухIамадова ГIай   шат 
хIусеновна ва хIебда гьор кьохъеб школалъул 11 клас-
салъул цIалдохъан  ГIа мир ха нова ПатIимат ма хIа чевна. 

МухIамад ГIУМАРАСХIАБОВ

Районалъул 
школазда халгьариял

Рахьдал 
мацIалда кучIдул 
цIалиялъул къецал

Д. Давудов Дагъистаналъул лъай цебетIезабиялъул институталда



ЦОЛъИ3 23  ДжумаД  уль-авваль   1439   сон 2018 соналъул 9 февраль

 тIоГьиллъарал тIанЧаЗДаса

Долдаса нахъе гIемерал сонал аниги, жакъа гIадин 
ракIалда буго полпихун чваххулеб Чара лъарги, гьелъул 
рагIалдаса гIодоре рарал гьабалги, гьабазул рагъабазда 
гIодорги чIун хабар-кIалалда ругел батIи-батIиял 
росабалъа рачIарал руччабиги. ЧIечIого лъел рахътIе 
рекерулел гьабигьабиги.

Гьеб лъималазул гIумрудул ракIалда чIараб сураталда 
тIаде жубала, гьелдаса 15 гIан соналъ хадуб бихьараб 
додинго полпихун чваххулеб Чара лъаралъул, гьелъул 
рагIалда гьечIеб гIадамазул чIаголъиялъул, риххарал 
гьабазул сурат.

Цевего хвана сверухълъиялдаго цIар рагIарав 
гьабигьан Къурбан, унтун бусаде ккана КIудияб 
ватIаналъул рагъул гIахьалчи ГIинкъав ГIумарги, 
гьечIо дол магжилъ  хIурги бетун гьобо бекIкIулел щиб, 
раква къачIалел щиб, лъел рахъ битIа-бишизабулел щиб 
рукIунел рукIарал цогидал гьабигьабиги.

Дица бицунеб буго могьохъ росдада аскIосан чваххулеб 
бугеб Чара лъаралъулги, гьелъул рагIалда рукIарал 
гьабазулги, махщел бугел гьабигьабазулги.  Цоялда аскIоб 
цогидаб анкьго гьобо букIана гьеб гьитIинабго росдал 
ракьалда. ва гьенире тIощел хенезеги, хьон хенезеги 
райо налъул гIемерисел росабалъа рачIунаан гIадамал. 
амма унтана, херлъана, хвана дол гьабигьабиги, чIунтана 
гьа балги. жалго махъалин абуни хьвадизе лъугьана 
лъарал чвали аскIосан рагIулареб ЗанатIа бараб токалъул 
гьабихъе.

Гьеб кинабго ракIалде бачIана дида ЗанатIаса 
могьохъе бугеб къокъид  нухалъ вачIунаго. битIахъе 
бицани бо кьулеб букIинчIо доб цебесеб сураталъул 
бакIалда гьаб гьанжесеб сурат цебе чIезабизе ва гьенив 
щивниги чи ватунгутIиялъе божизе. 

ЦинтIаго каранлъ жо тункарав гIадин чIун хутIана 
дун. унго гIажаиблъи! Цо  чи вуго дов Къурбанил  букIараб 
гьабил рукъове векерун гIетIулъ тIерхьун хIалтIулев. бан 
буго гьабил рукъги. жеги гьениве щвезе гIемераб нух бу-
гониги дида гьабил дваргъиги, гIентIероялъул кIутIиги 
рагIулеб бугилан ккана. Дица хIетIе хех гьабуна.

 _ ассалам-гIалайкум, гьобо битIайги, - ян абуна дица, 
дир умумуз гьабихъе щвараб мехалъ абулел рукIарал 
рагIабиги ракIалде щун,

_ вагIалайкумсалам, битIун щварав мунги,- ян 
гьезулго рагIаби абуна гIолохъанчиясги.

Гьев ватана дов гьабигьан Къурбанил васасул вас 
арбулиги. живго арбули ккола вехь, буго гьесулъ цIулал 
устарасул махщелги. ва гьале умумузул махщел, гьезул ищ 
цIи гьабизе, чIунтараб гьобо къачIазе лъугьун вуго гьев.

_ КIудияв эмен гIадав гьабигьан дир лъугьинаро, 
амма гIадамал рази гьаризе хIаракат бахъила,-ян бицана 
арбулица ва гьарана гьобо хIалтIизе лъугьараб мехалъги 
гьабихъе вачIаян. Дицаги гьесул гьари тIубазабуна. ЦIи-
даса щвана доб Чара лъарал рагIалде. Гьениб жеги гьечIо 
доб цебе Къурбанил гьабихъ букIунеб букIараб гIадаб 
чIаголъи.  амма гьеб букIунеблъиялде хьул лъезе бегьула.  
Гьабихъе рачIун ратана тIощалил гьирал, тIоцересел 
хIамул… Гьабигьанасулгун накъиталда ратана гьабихъе 
рачIарал аваданал, кепаб хабар-кIалъаялъул гIадамал. 
Гьеб цIикIк1ина заман  анагIан, добго сурат лъугьина 
гьабилги.

Кинабго цебего гIадин букIинеблъиялда ракIчIана 
арбулица гурун гъуждулгун тIех буцараб мехалъ. унго-
ха ле, гьелъул букIараб берцинаб махI   ва гьуинаб тIагIам!

                                                            М. МахIатIов

Шагьаралда гIумру гьабун 
ругел нилъер гIолилаз 
«Шамил районалъул 
гIолилал»  жамгIияб 
гIуцIиялъ цойги лъикIаб, 
сверухъ ругезе мисалияб 
гIадат билълъанхъизабулеб 
буго.  Щибаб рогьалил 
как жамагIат гьабун 
мажгиталда базе 
данделъулел руго гьел.

Гьеб лъикIаб иш бай-
бихьиялъул рахъалъ ни-
жее баян кьуна Islamdag.
ru порталалъул бетIерав ре-
д ак тор, нилъер районцояв 
ГIаб дулхIамид хIажиевас: 

- Гьаб лъикIаб иша-

лъе тIоцебе кьучI лъу на 
КъахIиб росдал гIоли ла-
зул куратор ахIмад Гьи тIи-
хIмадибировас. Гьев жив-
го щибаб рогьалил какде 
хьвадула, ва гьесие бокьана 
гьеб лъикIаб ишалде гIахьал 
гьаризе цойги нилъер райо-
налъул гIолохъаби. ахI-
мадица рогьалил какдаса 
ха  дуб, Шамил районалъул 
гIолилазул ватсапалъул груп-
паялда лъабго чиясда цIар 
чIвана хадусеб къоялъ ро-
гьалил какде рачIине. Гьел 
лъабгояз цойгидазда цIар 
чIван, гьедин байбихьана  
цIикIкIун гIолохъаби как-
де хьвадизе. Гьелдаса ха-

дуб гьеб эстафета Шамил 
районалъул росабазда гьор-
кьобги байбихьана хIал-
тIи  зе. Цинги пикру ба чIа -
на гьеб эстафетаялда цой  ги 
районалги гIахьал гьа  ризе. 
Гьедин хIукму ккун Шамил 
районалъул гIо лилаз эстафета 
кьуна лъа ратIа районалъул 
гIо ло хъабазухъе. Гьезги жи-
гаралда гьеб къабул гьабуна, 
ва байбихьана цояб росдаца, 
цогидаб росуялъухъе кьун ро-
гьалил каказде хьва ди зе. Гьаб 
гьатIан къоялъ лъа ратIисезул 
гIоло хъа баз эстафета кьезе 
буго цой ги районалъул жама-
гIа та лъухъе.

М. МухIаММадов

Цо къоялъ дида 
йихьана нижер ТIидиб 
росулъ, шайихасул зиярат 
бугеб бакIалде уней херай 
гIадан. Гьелъие цIакъ 
захIмалъулеб букIана 
гьенир ругел болъабаздаса 
тIаде яхине. Гьелъ жинца 
жиндиего цо жо шурулебги 
букIана. ГIемер къоял 
иналде гьеб бакIалда 
ругоан чIимхил,  чабхил 
гохIал ва аскIорго ругоан 
цементалъул къандалъаби. 
Гьебго къоялъ, рачIун 
хIалтIухъабигун, 
байбихьана ишалде. 
ХIалтIухъабаз гьениб 
гьабуна санагIатаб,  
берцинаб болъо. ХIатIал 
лъолеб бакI бугоан цIакъ 
гIатIидаб, болъабазда 
гьоркьоб борхалъиги гьабун 
бугоан херал чагIазе гали 
босизе цIакъ бигьаяб 
къагIидаялъ.

- лъица нуж гьаб иш  
гьабизе тIамуралин цIе хедал 
хIалтIухъабаз абуна Ше хIа-
сул ГIайшатица ва гьелъул 
лъимал ибрагьимхалилица 
ва Шамилица тIамунилан. 

бихьулищха, гьаниб лъи-
кIаб болъо гьабичIого тела-
рилан шурулеб букIун буго 
зияраталъ щварай гьелъ доб, 

захIматаб болъоялдаса тIаде 
яхун унеб къоялъ. Гьадинго 
гъоркье-тIаде хьвадизецин 
гъира балеб болъо бугоан 
гьениб гьабун гьанже. 

Гьединабго болъо росулъ 
жанибги гьабун буго. Гьеб 
гьабураб бакIги букIана, 
хас го хасало гIадамал хьва-
дизе хIинкъи бугеб. ГIемерал 
гIадамал гIодорги кколаан 
гьенир. Гьеб болъодул ха-
лалъи буго 200 метр. Гьеб-
ги гьабуна тIидиб росулъ 
гIемераб заманаялъ бегавул-
лъун хIалтIарав хIусенов 
алдухIил яс ГIайшатица ва 
гьелъул  рос хIажил хIадисил 
вас ибрагьимхалилица. хIи -
саб гьабеха, районцоял, гье-
нисан хьвадулел гIадамаз 
ки гIан гIемераб дугIа гьезие 

гьабилеб, баркала кьелеб.  
лъицаго щибго аби чIо-

ниги аллагьасда бихьулеб 
бугелъул гьез гьабураб лъи-
кIаб хIалтIи. росулъ жа-
магIаталъего пайда бо си зе 
гьабураб гьединаб хIал тIи 
- гьеб буго нилъеца та раб 
лъикIаб лъалкI, гIун ба чIу-
неб гIелалъе мисал. 

районалъул газета гьор-
кьоб ккун бокьун буго тIи-
диб росдал гIадамазул ра-
хъалдасан кIудияб баркала 
кьезе гьел сахаватал ракIазул 
гIадамазе. Гьарула гьезие 
чорхое сахлъи, кидагосеб 
рохел, талихI. аллагь рази-
лъаги нужедаса.

ГIабдулаев М-р.
 тIидиб школалъул мугIалим

 ТIОХОЛ  МАХI

 ГIолохъанлъи

Нилъер гIолилазул цолъи  
цойгидазеги мисал

 жамаГIаталъул ГаЗа

Аллагьги гIадамалги 
разияб хIалтIи

ЦОЛъИ
сПортбарКалаГи КириГи    

 инФормаЦионное сообЩение

24 февралалда Хунзахъ 
районалда тIоритIана 
школлъималазда гьоркьоб 
волейбол хIаялъул 
зоналиял къецал. Гьел 
рукIана 8 февралалда 
МахIачхъалаялда тIоритIизе 
ругел республикаялъулал 
къецазде инесел командаби 
тIасарищиялъулал хIаял.

Зоналиял къецазда кинабниги 
8 команда гIахьаллъанин бицана, 
нилъер районалъул рахъалдасан 
Гьоориб школалъул командаги ба-
чун зоналиял къецазда гIахьал лъа-
рав Гьоориб гьоркьохъеб шко лалъул 
физкультураялъул му гIа лим, хи ра-
сулмухIамад мухIа ма довас:

- хIалуццарал, балагьаразул 
гъира балеллъун лъугьарал  хIая-
зул хIасилалда нилъер команда зо-
налиял къецазул финалалде бор-
чIана. Финалияб хIай бащадго 
гIа дин унеб букIаниги, ахиралда 
бер гьенлъи болъихъ районалъул 

ко мандаялъе кьуна ва нилъер ко-
манда кIиабилеб бакIалде бачIана. 
амма гьелъги нилъер командаялъе 
рес кьуна гьал гIагарал къоязда 
ма хIачхъалаялда тIоритIизе ругел 
Дагъистаналъул чемпионаталда гIа  -
хьаллъизе. хьул буго гьенибги ни-
лъер школлъималаз лъикIаб хIай 
би хьизабилин. Дие гьанибго абизе 
бокьун буго, волейболалде кIудияб 
ро кьиги, гъираги букIуна хасго ни-
жер Гьоориб росдал васазул. араб 
соналда дир цIалдохъан му хIа мад 
мухIамадаминов вахъа на во лей бо-
лалъул рахъалъ во лей бо ла лъул мас-
терлъиялде кандидатлъун. 

хьул буго нилъер районалда 
волейбол къойидаса къойиде цебе 
тIун бачIиналда. Гьарзалъаги ни-
лъее спортивиял бергьенлъаби! 

баркула школлъималазда, гье-
сул тренерасда ва волейбол бо кьу-
лезда гьеб бергьенлъи ва гьарула 
Дагъистаналъул чемпио на талдасаги 
бергьенлъигун тIадруссин.

Нижер Мухбир

араб соналда декабрь моцIалъул би-
щун квачарал къояз бухIана тIелекь «Гьа би-
кIкIалахъ» абулеб бакIалда бугеб то ка лъул 
трансформатор. риидал рарал цIа даца нухги 
хвезабун къачIазе нахъе бо сизе санагIат гьечIеб 
бакIалда букIана гьеб. ток гьечIого хутIана 
мажгит, мад раса, амбулатория, администрация 
ва 40 гIанасеб мина. районалъул токалъул ида-
раялъул нухмалъулез хIукму гьабуна транс-
форматор росулъе жанибе бахъизе. хе хал 
тад бираздалъун, лъабго къоялъги хIалтIун, 
подстанциялъул хIалтIухъабаз трансформатор 
цIияб бакIалде босана. Ца дахъго гьеб хIалтIулъ 
жигараб гIахьаллъи гьабуна жамагIатчи Къе-
бедов мухIамад сай гитгIалиевичас ва «маж-
гитухъ» авалалъул тIолалго гIолохъабаз.

районалъул «Цолъи» газета гьоркьоб ккун 
баркала  кьезе бокьун буго районалъул то ка -
лъул идараялъул нухмалъулезе, хIалтIу хъабазе 
ва трансформатор хисиялъулъ гIа хьал лъи гьа-
бунщиназе. аллагь разилъаги нуже даса.

жамагIаталъул рахъалдасан, 
Зираров ГьиматхIажи.

Бергьенлъи  Могьохъа Муслимие
Гьал къоязда Избербаш 
шагьаралда тIоритIана ушу
саньдаялъул рахъалъ гIолилазда 
гьоркьор къецал. 

КIинусгоялдасаги цIикIкIун 
спортсмен гIахьаллъарав гьел къе-
цаз да гIахьаллъана могьо хъа мус-
лим мухIамадов. 

44 кг. цIайиялда цеве ва хъа-
рав муслим, дандиязда тIад ракI-
чIараб бергьенлъиги босун, Да-
гъистаналъул чемпионлъун ва хъа-
на.

баркула муслимида гьеб бер-
гьенлъи ва гьарула ха дур  ккунги 
спорталъулълъ цере тIеял.

Гьолокьа МухIамад ГIалиев
Россиялъул чемпион
Иргадулаб рохалилаб хабар 
лъана гьал къоязда волейбол 
бокьулезда.

28 январалда Краснодар ша-
гьа ралда тIоритIана пляжалъулаб 
во  лейболалъул рахъалъ «Кубок 
Крас  нодарского края «абурал 
тIол   го россиялъулал къецал. 

Дагъистаналъул командаялда 
гъорлъ гьел къецазда гIахьал-
лъана нилъер ракьцояв, Гьолокь 
росулъа мухIамад ГIалиевги. 

Гьениб гIахьаллъараб кинаб-
ниги 35 командаялда гьоркьор ру-
кIана россиялъул ва европаялъул 
чемпионал ва призерал. амма 
тор гIо хIаялъе цогидаздаса тIокIаб 
жидерго бугеб  махщелги бажариги 
бихьизабун, Дагъистаналъул ко-

ман  да  чемпионлъун бахъана.
баркула гIолохъабазда гьеб бер-

гьенлъи ва гьарула жеги чIахIи-
чIахIиял церетIеял.

Нилъер районалъул 
команда кIиабилеб

Хехал тадбираздалъун 
ток къачIана

объявление

25 февраля в поселке Шамхал состоится 
рес публиканский турнир по грепплингу в честь 
муфтия Дагестана шейха ахмада афанди.

организатором состязания выступил 
имам поселка Шамхал рамазан алиев. 
в пер венстве могут принять участие не 
только жи те ли Дагестана, но и пред ста-
вители других регио нов россии.

спортсмены будут соревноваться в 6 
весовых категориях: 62кг, 66кг, 71кг, 77кг, 
84кг и 84+.

Победители турнира будут награждены 
ценными призами. Приглашаются все же-
лающие при  нять участие в соревновании.

все справки по телефону: 
+7 989 489-03-91
Оргкомитет

Обращение  к жителям 
муниципалитета

единая дежурно – диспетчерская служба 
Шамильского района создана для оперативного 
решения проблем жителей района и быстрого   
реагирования на их заявки.

ежедневник задачи этой службы – при-
нятие, обработка и передача информации в 
соответствующие службы, в зависимости от 
рода обращений. обращения могут касаться 
вопросов жилищно-коммунального хозяйства, 
медицинской помощи, ДтП, отключения 
электричества и т.д.

еДДс муниципалитета сотрудничает с по-
лицией, мЧс, с дорожной службой и электросетями 
района. Чаще всего в единую дежурно – дис-
петчерскую службу поступают обращения по 
вопросам отключения электричества.

в службу принимаются все заявки, вне за-
висимости от их специфики. Каждое обращение 
жителя регистрируется,  перенаправляется в соот-
ветствующую службу для его решения.

основная задача – чтобы все заявки 
централизованно собирались в одном месте 
и оттуда распределялись, для решения проб-
лемных вопросов населения района.  

в каждой смене работает оперативный дежурный 
круг лосуточно.  Приоритетными задачами  службы 
являются прием и передача информации. 
Номера телефонов:
 ЕДДñ Тел: 8(87259)22297,   8(965)4863168
 Начальник ЕДДñ Тел:  8 (967)4863168           

Нурмагомед ГАСАНОВ,
начальник ЕДДС 


